
Valize Scholtz

Wanneer ek aan reén dink, is dit altyd vir
my so ‘n mooi visuele uitbeelding van God
se seén. Reén is tog die ding wat maak
dat alles in die natuur kan lewe en groei. As
ek oor reén dink, dan dink ek ook oor hoe
ons bygelowige voorgeslagte geglo het dat
God die hemel oop en toe maak sodat dit
kan reén en dat wanneer dit wel reén, dit
eintlik wys dat God ‘n mens goedgesind
is.

Op 20 Januarie 2008, toe Lynnwood fees-
diens gehou het om ons nuwe kerkkom-
pleks in te wy, het die reén voorwaar uit-
gesak. Die stoep voor die nuwe ingangs-
portaal het met die aanvang van die ere-
diens toegepak gestaan onder die sam-
brele. Maar dis juis om hierdie rede dat
die diens so merkwaardig was: dit was
ongeloopik om te sien dat selfs nie eers
die stortreén Lynnwood se gemeentelede
gestop het om die diens by te woon nie.

Dominees Immanuel van Tonder en Peet
Crouse het die diens gesamentlik gelei,
maar die ander predikante het almal ‘n rol
gespeel in die diens. Dit was ‘n groot voor-
reg om te sien hoe ds Peet al die kinders
vorentoe geroep het om rondom hom te
kom sit tydens sy gedeelte van die diens.
Verder het hy ‘n klomp van hulle gebruik

om die idee van eensgesindheid by ons
tuis te bring en net om alles te kroon het hy
nog kettie geskiet in die kerk ook!

Na apoop van die diens het die ouers
saam ‘n glasie sjampanje geklink terwyl
die kinders die voorreg gehad het om aan
roomys en springmielies te smul. Ook die
gesinskerk (die ou saal) het ‘n metamor-
fose ondergaan toe drie springkastele vir
die jongspan noodgedwonge as gevolg
van die reénweer daarbinne opgeslaan is.

‘n Dag soos Sondag 20 Januarie sou na-
tuurlik nooit gebeur het sonder die bou-
kommissie, die gasvryheidsbediening en
elke gemeenteledelid wat op sy of haar eie
manier ‘n bydrae tot die bouprojek of die
inhuldiging gelewer het nie.

Maar, om terug te kom na die hele idee
van reén: Ek het net op daardie Sondag
besef hoeveel God se seén op ons rus,
hoe Hy ons geseén het met die bouprojek,
maar eintlik oor die afgelope veertig jaar.
Die wonder van die saak is dat, toe Lynn-
wood se kerkgebou in 1968 vir die eerste
keer ingewy is, dit ook gereén het. Ek dink
nie ons kan twyfel dat God se genade en
goedgesindheid op ons as gemeente rus
nie. Die vraag is net wat gaan maak ons
met hierdie genade, goedgesindheid en
seén?

1 #
Baie geluk aan ds Zander van der
Westhuizen en Maatrtje Potgieter, wat
op 24 November 2007 getroud is.

Op Sondag, 13 Januarie het die jaar in alle erns vir ons jong
lidmate begin met die opening van die kategese vir 2008.

Klik hier: www.lynnwoodng.org.za
Immanuel van Tonder

lemand skryf nou die dag in die Finweek: “As jy nie op die
internet is nie, is jy nie op die aardbol nie!” Die nuwe wéreld
op die internet het ontplof in terme van grootte en gebruik. Wat
wonderlik is van dié medium, is dat dit so vinnig werk. Toegang
is vinnig, maar ook die spoed waarmee gepubliseer kan word.

Die neiging wéreldwyd is eenvoud, en twee klikke tot by die be-
stemming. Ons het Lynnwood Andrew Murray se webblad baie
vereenvoudig en wil jou ook sover moontlik met twee klikke by
jou doelwit kry!

Kom word verras met wat jy daar kry! Die blad is lewendig en
groei soos behoeftes groei. Bedienings, kleingroepe en ander
aksies kan gerus die geleentheid gebruik om interessante in-
ligting te plaas. Stuur gerus na immanuel@vantonder.org.za.

Nuwe klere vir die Kalender

Almal het dit seker al gesien:
die kalender het nuwe klere
aan! Die kalender het vir 2008
sy inkopies gaan doen by ‘n
winkel met interessant genoeg:
veelkleurige eenvoud. Al die
herhalende weeklikse akti-
witeite is op die agterblad so-
dat die maandblaaie skoon kan
wees vir gemaklike gebruik vir
ander belangrike datums. En
het jy geweet: 2008 het dertien
maande! As jy my nie glo nie,
kyk net na Desember.

Vir almal wat behoefte het aan ‘n volledige kalender met alle
vergaderings en detail, is daar ‘n ander kalender beskikbaar
by die kerkkantoor. Watter kalender jy ook al gebruik, hang dit
waar jy dit kan sien!

Dis ‘n splinternuwe jaar en die Kleinkroniek skop soos ge-
woonlik met ‘n gekombineerde Januarie/Februarie uitgawe
af. Alles dui daarop dat vanjaar sommer ‘n baie blink jaar vir
Lynnwood Andrew Murray gaan wees. Ons twee nuwe domi-
nees is al goed ingeburger en hard aan die werk en ons nuwe
kerkruimte ingewy. In hierdie eerste uitgawe van die jaar kry
‘n mens reeds die gevoel van die toewyding en energie wat
ons gemeentelewe kenmerk. Ek sien daarna uit om, soos in
die verlede, vir ons gemeentelede en die buitewéreld ‘n ven-
ster op ons groot en aktiewe gemeente te skep.

Kort artikels, briewe en foto’s kan vir my aangestuur word by
desiho@mweb.co.za. Bydraes kan ook by die Kerkkantoor
afgegee word. Die sperdatum vir bydraes is gewoonlik rond-
om die tiende van die vorige maand (byvoorbeeld 10 Febru-
arie vir die Maart-uitgawe).

Groete tot volgende maand
Desirée Homann 082 309 9641

Die leraars het op 5 Desember 2007 vleis gebraai vir
al die werkers en bouers. Kobie Greyling het kom hand
bysit. Op die foto is Patricia en Sophie doenig om vir al-
mal pap in te skep terwyl ds Pieter Oosthuizen en ds Peet
Crous toekyk.

manuel van Tonder

Die Adoramus-dienste is ‘n ruimte vir stille verwondering oor
God. Dis ‘n geleentheid waar ons fokus op God en Hom toe-
laat om ons op sy manier aan te raak. Met die nuwe kapel wat
in Februarie voltooi word, kry jy geleentheid om in dié aanbid-
dingsatmosfeer te kom stil word in jou siel. Die aard van die
byeenkoms is so dat dit maklik is om deel te word al was
jy nog nooit by so ‘n byeenkoms nie. Hierdie jaar begin die
Adoramusdienste om 19:00 die aand op ‘n Woensdag. Stilte
en oordenking is belangrike voetpaaie na God se openbaring
aan ons. Kom, loop gerus saam op die pad en verwonder jou
oor die uitsigte en insigte...

“Hier’'s ek weer” tweedehandse winkelprojek

Met die bekendmaking van die Kerkher-
stelprogram en die koste daaraan ver-
bonde, was dit duidelik dat almal skouer
aan die wiel moet sit en sy bydrae moet
lewer om die R8m bymekaar te maak.Die
gedagte het by 'n groepie vroue ontstaan
om ongebruikte en oorbodige items in te
samel, en dit dan weer later van die hand
te sit, om sodoende fondse in te samel vir
die herstelfonds.

Hierdie projek van die Gemeentevroue
het baie vroue betrek deurdat baie ruim
bygedra het. Bo verwagting het items
begin instroom. Dit was duidelik dat ge-

Jolene Beukes

meentelede ook van goeie en spesiale
artikels afstand doen ter wille van die
kerk. Die sortering en verpakking is 'n
reusetaak wat groot druk op die groepie
vroue geplaas het. Dit was nie alleen die
volume wat hanteer moes word nie, maar
hulle moes gereeld trek van lokaal tot
lokaal a.g.v. die herstelprogram. Hierdie
aksie het gepaard gegaan met baie pret
asook sy kwota spanning. Dank word
betuig teenoor ander lede van die ge-
meente wat kom help het en nog daag-
liks hulp aanbied. U kan elke Dinsdag-
middag vanaf 14.00 persoonlik goedere
afgee i.p.v. gedurende die week by die
kerkkantoor wanneer sortering en ver-
pakking plaasvind. Bydraes word steeds
verwelkom en u het geleentheid om tot
15 FEBRUARIE 2008 enige oorbodige
en ongebruikte items aan die kerk te
skenk.

Psalm 42 was ‘n gedig van die Koragiete
wat vir die koorleier geskryf is. Dit was
die psalm wat destyds deur die Univer-
siteit van Stellenbosch se studentekoor
onder leiding van Philip McLachlan al-
tyd aan die begin van hulle uitvoerings
gesing is. Dit is dus vir my ‘n goeie lied
om die jaar mee te begin. Die koor het
dit so verruklik mooi gesing dat die ge-
hoor skaars kon asemhaal.

Ek het nou nog die ou Nederlandse
psalmboekie met:

Hijgend hert der jacht ontkomen,
Schreeuwt niet sterker naar’t genot
Van die frissche waterstroomen
Dan mijn ziel verlangt naar God.

Toe kom Totius met sy mooi vertaling:

Bettie van der Spuy

Soo0s ‘n hert in dorre streke
skreeuend dors na die genot
van die helder waterbeke
skreeu my siel na U, o God!

Eindelik is dit TT Cloete se weergawe
wat in die liedboek gebruik is:

Heer, ek smag na U wat lewe
s0o0s ‘n dier na water smag.

Ek wil my na U begewe,

Heer hoe lank moet ek nog wag?

Loys Bourgeois (1510-1559) was ‘n
Franse komponis en ‘n musikoloog van
die Renaissance. Hy was die belang-
rikste samesteller van Calvinistiese
gesangmelodieé in die middel van die
sestiende eeu. Aanvanklik het hy in
Lyons gewerk, maar het in 1549 na
Genéve gegaan, waar hy as musiek-

Hierdie verkoping is uniek deurdat die
geleentheid gebied word om 'n absolute
winskopie raak te loop. Dit is ook 'n ge-
leentheid om vir u werkers items aan te
skaf teen belaglike pryse, wat normaal-
weg nie vir hul bekostigbaar is nie. Kom
ondersteun ons asb.

Die verkoping word op VRYDAG 7
MAART 2008 vanaf 14.00-18.00 en
SATERDAG 8 MAART 2008 vanaf 9.00-
15.00 by die kerk gehou. Terwyl u die
verkoping bywoon, kan die geleenthied
benut word om die kerkgebou met die
veranderinge te besigtig asook verver-
sings in die kafeteria te geniet.

AU AREIA AT AN

onderwyser aangestel is. In dieselfde
jaar is sy eerste vierstemmige psalms
gepubliseer. Uiteindelik was hy die be-
langrikste komponis van die melodieé
in die Geneefse Psalter. Ongelukkig
het hy by die musiekowerhede in on-
guns verval. Hy is tronk toe omdat hy
ou geliefde melodieé verander het.
Gelukkig het Johannes Calvyn tussen-
beide getree, maar nog is die probleem
nie opgelos nie. Hy is terug na Lyons
waar hy, anders as in Geneve, sekulére
liedjies geskryf het.

Die melodie vir Psalm 42 het Bourgeois
geskryf om ‘n persoonlike verlange na
God uit de druk. Dit is die koraalmelo-
die “Freu dich sehr, o meine Seele”
(Verheug, jou, o my siel) wat in heelwat
kantates van JS Bach gebruik is.

